Vai al contenuto

	
		
			
				

	
	

Menu principale
	
	


				
		

	
	Menu principale

	sposta nella barra laterale
	nascondi



	

	
		Navigazione
	

	
		
			Pagina principale
	Portali tematici
	Un testo a caso
	Un indice a caso
	Un autore a caso
	Una pagina a caso
	Ultime modifiche


		
	




	
	

	
		Comunità
	

	
		
			Aiuto
	Portale Comunità
	Bar
	Progetti tematici
	Fai una donazione
	Contatti


		
	







				


	




		
			

	[image: ]
	
		[image: Wikisource]
	


		

		
			

	

Ricerca
	
	
		
			
				
					
						
						
					

					
				

				Ricerca
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			registrati

	entra



		
	




	

	

	
	

Strumenti personali
	
	


		

	
		
			 registrati
	 entra


		
	





	
		Pagine per utenti anonimi ulteriori informazioni
	

	
		
			contributi
	discussioni


		
	




	
	






		

	



	
		
			

		

		
			
		
			
				
				
				

		
		

	



		
			
				
					Pagina:Ra Gerusalemme deliverâ.pdf/123

							

	
	

Aggiungi lingue
	
	

		
			
			

			

		


	




				
					
						
							
								

	
		
			Pagina precedente
	Pagina successiva
	Pagina
	Discussione
	Immagine
	Indice


		
	




								

	
	italiano
	
	


					

	
		
		

		
	




				
	




							
						

						
							
								

	
		
			Leggi
	Modifica
	Cronologia


		
	




							
				
							
								

	
	Strumenti
	
	


									
						

	
	Strumenti

	sposta nella barra laterale
	nascondi



	

	
		Azioni
	

	
		
			Leggi
	Modifica
	Cronologia


		
	





	
		Generale
	

	
		
			Puntano qui
	Modifiche correlate
	Carica un file
	Pagine speciali
	Link permanente
	Informazioni pagina
	Cita questo testo
	Ottieni URL breve
	Download QR code


		
	





	
		Stampa/esporta
	

	
		
			Versione stampabile
	Scarica ePub
	Scarica MOBI
	Scarica PDF
	Altri formati


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						Da Wikisource.

					

					


					
					
						[image: ]	Questa pagina è ancora da trascrivere o è incompleta.	[image: ]



62

Sarò con ti ombra de ferro, e d'ira

Ministra, e t'armerò ro cœu, e re moen:

Così ghe parla, e in sto parlâ ghe spira

Pin de furô nœuvo coraggio in sen.

S'addescia in fin, e spaventaoù se zira

Con ri œuggi insci de raggia e de velen,

E piggiæ re arme, con sprescia importuña

Ri Sordatti d'Italia insemme aduña.

Ri aduña tutti là, dove in sospeiso

Son ri arme de Rinardo, e in voxe allora

Superba ra sò furia, e ro sò appreiso

Affanno così o svolga, e se resciora:

Dunque un poppolo indegno, chi ha preteiso

Vive de filo che nè fede onora

Nè raxon, che ne tratta d'esta meña

Ne tegnirà lighæ chì a ra cadeña?

Chi pœu contâ ri torti, e ri malanni

Ch'emmo in sett'anni con sto chi soffærto?

Son tanti, e tali, che da chì à mill'anni

Italia, e Romma cianzeran per çærto.

Tancredi fu, che a proprie speise, e danni

Conquistò ra Çiliçia a pêto aværto;

Pû ro Franco ra gôve a tradimento,

E con frode s'usurpa ro sò stento.

Dove poi ro bezœugno, o pû ro lœugo

Vorreìva pronta man, añimo forte

Fra noî soli quarcun tra ferro, e fœugo

Se vè portáse a squæxi çærta morte;

Ma quando l'è finîo ro brutto zœugo,

Se dispensan re preise a ciûse porte,

Noî stemmo a denti sciûti, e dri Françeisi

Son ri trionfi, ri onoî, ri lœughi preisi.

Tempo zà fu che gravi, e stravaganti

Pareì ne poëìvan tutte queste offeise,

L'orrendo oltraggio, e ciù de tutti quanti

N'han fæto, leggerissime l'han reìse.

Rinardo han morto, e con quelle dri santi

Re lezze d'esto mondo han vilipeise:

E ra terra non s'arve? e re vendette

No ne fa ancon ro çê con re saette?

Rinardo han morto, chi fu scuddo, e lanza

Dra nostra Fè, e no se ne fa vendetta?

No se ne fa vendetta, e sì in sostanza

L'han lasciaoù desterraoù lì sciù l'erbetta.

Vorreì saveì chi son? ah che abbastanza

L'è conosciûa sta gente maledetta!

Chi no sà quanto a ro valô Latin

Porte invidia Gofredo, e Baldoin?

Ma cose staggo a dî? Ro çê, mi zuro,

Ro çê chi n'ode, e che ingannâ no posso,

Sciù ro finî dra nœutte ro gran scuro

Ro meschin me l'ho visto squæsi adosso

In spettacolo, aimè, crudele, e duro,

Chi me scrovì Gofredo fin all'osso,

L'ho visto, e non fu sœunno, e che o me mire

Ancon me pâ, che inanti o se m'azire.

